
Óskað hefur verið eftir umsögn fjármála- og áhættustýringarsviðs um tillögu áheyrnarfulltrúa 

Sósíalistaflokks Íslands, dagsettri 18. febrúar sl., tillagan er eftirfarandi: 

„Reykjavíkurborg kynnti fyrstu aðgerðir í efnahagsmálum vegna COVID-19 í mars 2020, 

þar sem tímabundnar breytingar í innheimtureglum voru m.a. boðaðar. Gildistími 

reglnanna var til 31. desember 2020, þar var m.a. hægt að óska eftir að lengja eindaga í 

allt að 90 daga á allt að þremur kröfum í hverjum gjaldaflokki almennra krafna á gildistíma 

reglnanna. Einnig var hægt að óska eftir allt að 6 mánaða greiðsludreifingu á almennum 

krögum í samráði við innheimtuaðila Reykjavíkurborgar, Momentum. Í svarbréfi fjármála- 

og áhættustýringarsviðs við fyrirspurn Sósíalistaflokks Íslands, dagsett 1. febrúar 2021 

kemur fram að 12 aðilar hafa nýtt sér það að lengja í eindaga í allt að 90 daga á allt að 

þremur kröfum í hverjum gjaldaflokki almennra krafna og lent í alls 27 kröfum. Þessar 

kröfur tengjast öllum sviðum borgarinnar. 36 aðilar hafa nýtt sér greiðsludreifingu til allt 

að 6 mánaða, í samráði við innheimtuaðila Reykjavíkurborgar, Momentum. Þær kröfur 

voru útgefnar af skóla- og frístundasviði. Lagt er til að þetta úrræði verði framlengt, 

þ.e.a.s. að einstaklingar geti óskað eftir greiðsludreifingu og lengingu í eindaga, í samræmi 

við breytingar á innheimtureglum sem voru samþykktar í apríl 2020.“ 

Umsögn: 

Fjármála- og áhættustýringarsvið telur úrræðið að lengja í eindaga á allt að 90 daga á allt að þremur 

kröfum í hverjum gjaldaflokki ekki hafa nýst nógu vel sem sjá má á því að einungis 12 aðilar höfðu nýtt 

sér úrræðið á gildistíma þess. Einhverra hluta vegna nýtti fólk sér þetta ekki þó svo að það væri komið 

í vanskil. Ákveðið var að heimila greiðsludreifingu til allt að 6 mánaða hvort sem aðilar höfðu nýtt sér 

lengingu í eindag eða ekki sem sést á því að fleiri hafa nýtt sér það úrræði en lengingu í eindaga. Standi 

menn við samninga um greiðslur fellur Reykjavíkurborg frá dráttarvöxtum eins og gerist ef lengt er í 

eindaga. 

Fjármála- og áhættustýringarsvið telur það ekki þjóna tilgangi að framlengja tímabundnum 

innheimtureglum, eins og þær voru samþykktar í apríl 2020, þar sem fáir nýttu sér úrræðið. Sviðið telur 

einnig ekki rétt að breyta þessum reglum eða öðrum reglum tímabundið heldur eigi frekar að gera 

tímabundna viðauka við gildandi reglur. 

Fjármála- og áhættustýringarsvið telur að vel komi til greina að vera með tímabundin úrræði vegna 

innheimtu á almennum kröfum á tímum heimsfaraldurs þar sem ljóst er að margir hafa orðið fyrir 

tekjumissi en að þau úrræði verði útlistuð í tímabundnum viðaukum við Innheimtureglurnar.  

Það er mat sviðsins að úrræði eins og að bjóða upp á greiðsludreifingu almennra krafna sem voru 

útgefnar eftir að heimsfaraldurinn hófst og að falla frá dráttarvöxtum standi aðilar við gerða samninga 

verði mun betur nýtt en að lengja í eindaga. Þar sem faraldurinn hefur dregist á langinn þá telur sviðið 

við hæfi að bjóða upp á greiðsludreifingu til allt að 10 mánaða og niðurfellingu dráttarvaxta standi 

aðilar við gerða samninga við hæfi. 

  

 

Halldóra Káradóttir, 

sviðsstjóri fjármála- og áhættustýringarsviðs  


